
BOSHLANG‘ICH SINF 
MIKRODARS ISHLANMASINING 

TEXNOLOGIK XARITASINI 
YARATISH USULLARI

Yusupova Gulshiraxan Zinatdinovna
Qoraqalpog‘iston Respublikasi Pedagogik mahorat markazi,

Maktabgacha, boshlang‘ich va maxsus ta’lim metodikalari kafedrasi 
dotsenti (PhD)

Annotatsiya: Pedagogik mahorat markazida boshlang‘ich ta’lim yo‘nalishi bo‘yicha tahsil olayotgan kurs tinglovchilari
ning yakuniy attestatsiyasi jarayonida ularning nazariy bilimlari hamda amaliy ko‘nikmalarini o‘zlashtirish darajasini baho-
lash muhim ahamiyat kasb etadi. Yakuniy attestatsiya odatda yakuniy nazorat ishi va sinovi shaklida, xususan loyiha ishi 
hamda mikrodars taqdimotini himoya qilish orqali amalga oshiriladi. Mazkur jarayonda mikrodarsni samarali tashkil etish 
va uning metodik jihatdan puxta rejalashtirilishi muhim hisoblanadi. Shu bois ushbu maqolada mikrodars ishlanmasining 
texnologik xaritasini yaratish usullari hamda uni ta’lim jarayonida qo‘llashning metodik jihatlari tavsiya etiladi.

Kalit so‘zlar: dars, mikrodars, texnologik xarita, loyiha ishi, mutaxassislik ishi, SMART, kasbiy mahorat, taqdimot.
Abstract: In the system of the Center for Pedagogical Excellence, the final assessment of course participants in the field 
of primary education plays an important role in evaluating the level of their theoretical knowledge and practical skills. The 
final assessment is usually conducted in the form of a defense of a final control work and testing, including project work 
and the presentation of a micro-lesson. In this process, the proper methodological organization of the micro-lesson and 
the development of its technological map are of particular importance. This article recommends methods for creating a 
technological map of a micro-lesson and discusses its methodological application in the educational process.

Key words: lesson, micro-lesson, technological map, project work, professional work, SMART, professional competence, 
presentation.
Аннотация: В системе Центра педагогического мастерства важное значение имеет итоговая аттестация слуша-
телей курсов по направлению начального образования, направленная на оценку уровня усвоения ими теорети-
ческих знаний и практических навыков. Итоговая аттестация проводится в форме защиты итоговой контрольной 
работы и тестирования, в том числе в виде проектной работы и презентации микроурока. В данном процессе 
особое значение приобретает правильная методическая организация микроурока и разработка его технологи-
ческой карты. В статье предлагаются методы создания технологической карты микроурока и рассматриваются 
особенности её применения в образовательном процессе.

Ключевые слова: урок, микроурок, технологическая карта, проектная работа, специальная работа, SMART, про-
фессиональное мастерство, презентация.

 
KIRISH

Jamiyatimiz XXI asrda kuchli o‘zgarishlarga uchragan davrda ta’lim sohasida bir qancha yangilanishlar, 
shu bilan birga, olg‘a siljishlar yuz bermoqda. Xususan, PISA, PIRLS, TIMSS hamda TALIS kabi xalqaro baho-
lash tizimlari joriy etilib, maktab o‘quvchilari va pedagoglari xalqaro baholash jarayonlarida ishtirok eta bosh-
ladilar. Shu bilan birga, ta’lim sohasining moddiy-texnik bazasi kengaytirilib, o‘quvchilar yangi avlod darsliklari 
bilan ta’minlab kelinmoqda. XXI asr kelajagini tarbiyalab kamol toptirish jarayonida o‘qituvchi-pedagoglarga 
katta imkoniyatlar bilan bir qatorda mas’uliyatli vazifalar ham yuklanmoqda.

Bu imkoniyatlardan biri shundaki, bugungi kunda darsliklar bilan bir qatorda “o‘qituvchining kitobi”, ya’ni 
metodik qo‘llanma ham bo‘lishi ko‘zda tutilgan. Shuningdek, o‘qituvchilarni “qog‘ozbozlik”dan xalos etish 
maqsadida ayrim hollarda dars ishlanmasini alohida tayyorlamasdan dars o‘tilayotgani ham ma’lum.

O‘zbekiston Respublikasi Prezidentining 2024-yil 21-iyundagi “Maktabgacha va maktab ta’limi tashkilotlari 
xodimlarini uzluksiz kasbiy rivojlantirish tizimini takomillashtirish bo‘yicha qo‘shimcha chora-tadbirlar to‘g‘risi-
da”gi PQ-231-son qarori asosida maktabgacha va maktab ta’limi tashkilotlari xodimlarining malakasini oshirish 
sifatini ichki nazorat qilish tartibida bir qator talablar belgilangan. Jumladan, mikrodars ishlanmasini tayyorlash 
ham nazarda tutilgan.

Mikrodars – o‘qituvchi tomonidan muayyan mavzu bo‘yicha cheklangan vaqt ichida o‘ziga xos usul va 
metodlar asosida tashkil etiladigan dars hisoblanadi.

Mazkur talablardan kelib chiqib, boshlang‘ich ta’lim kursi tinglovchilari mikrodars asosida dars ishlanmasi 
tayyorlashni ma’qul topmoqdalar. Mikrodars o‘qituvchi tomonidan muayyan mavzu doirasida qisqa vaqt ichida 
tashkil etiladigan, aniq bilim va ko‘nikmalarni shakllantirishga qaratilgan dars shakli hisoblanadi.

Kursga jalb etilgan boshlang‘ich sinf tinglovchilari uchun mikrodars tayyorlash ko‘zda tutilgan. Afsuski, 
ko‘pchilik tinglovchilar mikrodars ishlanmasini tayyorlash jarayonida bundan 5–6 yil oldingi dars ishlanmala
ridan yoki turli internet kanallarida joylashtirilgan boshqa mualliflarga tegishli dars ishlanmalaridan foydala-
nadilar. Shuningdek, ayrim hollarda chatgpt.com, gamma.app kabi dasturlardan olingan dars ishlanmalari ham 
o‘zgarishsiz, texnik jihatdan yozilish uslubiga tuzatish kiritilmasdan, hatto xatboshilar qo‘yilmasdan, internetdan 
qanday olingan bo‘lsa, shunday holda, fikrlar o‘zaro bog‘lanmagan tarzda taqdim etilayotgan holatlar ham 
uchramoqda.

MAVZUGA OID ADABIYOTLAR SHARHI
Boshlang‘ich ta’lim jarayonida darsni samarali tashkil etish, uning metodik jihatdan puxta rejalashtirilishi va 

o‘quv jarayonining bosqichma-bosqich amalga oshirilishi pedagogika fanida muhim masalalardan biri sifatida 
o‘rganib kelinmoqda. O‘zbek pedagog olimlari tomonidan dars jarayonini texnologik yondashuv asosida tashkil 
etish, darsning maqsadi, vazifalari, metodlari va natijalarini aniq rejalashtirish masalalari keng tadqiq qilingan. 
Xususan, R.A. Mavlonova va hamkorlari pedagogika darsliklarida ta’lim jarayonini ilmiy asosda tashkil etish, 
o‘qituvchi faoliyatini rejalashtirish hamda dars jarayonida zamonaviy pedagogik texnologiyalardan foydalanish 
o‘quvchilarning bilim va ko‘nikmalarini samarali shakllantirishga xizmat qilishini ta’kidlaydi. Shu bilan birga, 
O‘.Q. Tolipov va M. Usmonboyeva ta’lim texnologiyalariga bag‘ishlangan tadqiqotlarida darsning texnologik 
xaritasini tuzish o‘qituvchiga ta’lim jarayonini tizimli tashkil etish, dars bosqichlarini aniq belgilash hamda o‘quv 
faoliyatini samarali boshqarish imkonini berishini qayd etadi.

Boshlang‘ich ta’lim metodikasiga oid ilmiy va o‘quv-metodik adabiyotlarda ham darsni rejalashtirish va uni 
innovatsion yondashuvlar asosida tashkil etish masalalari alohida e’tibor qaratilgan. Jumladan, I. Haydarova va 
O. Usmanova tomonidan yaratilgan 3-sinf “Tarbiya” fani darsligida o‘quv jarayonini interfaol metodlar asosida 
tashkil etish, o‘quvchilarning mustaqil fikrlashini rivojlantirish hamda guruhli faoliyat orqali bilimlarni mustah­
kamlashning metodik jihatlari yoritilgan.

Shuningdek, G. Yusupova o‘z tadqiqotlarida umumiy o‘rta ta’lim maktablarida innovatsion pedagogik 
texnologiyalardan foydalanish o‘quv jarayonining samaradorligini oshirish, o‘qituvchining kasbiy mahoratini 
rivojlantirish va darsni zamonaviy talablarga mos tashkil etishda muhim ahamiyat kasb etishini ta’kidlaydi. 
Mazkur ilmiy qarashlar boshlang‘ich sinflarda mikrodars ishlanmasining texnologik xaritasini yaratish va uni 
amaliyotda qo‘llashning metodik asoslarini belgilashda muhim nazariy manba bo‘lib xizmat qiladi.

TADQIQOT METODOLOGIYASI
Tadqiqot jarayonida boshlang‘ich sinflarda mikrodars ishlanmasining texnologik xaritasini yaratish usul-

larini o‘rganish maqsadida bir necha tadqiqot metodlaridan foydalanildi. Avvalo, edagogic va metodik adabiy-
otlar, o‘quv dasturlari hamda dars ishlanmalarini tahlil qilish orqali mavzuga oid nazariy ma’lumotlar to‘plandi. 
Shuningdek, boshlang‘ich sinf o‘qituvchilari va edago oshirish kursi tinglovchilari tomonidan tayyorlangan 
mikrodars ishlanmalari kuzatish va hujjatlarni o‘rganish usullari orqali o‘rganildi. Olingan ma’lumotlar qiyosiy 
tahlil, umumlashtirish hamda edagogic tahlil usullari yordamida tahlil qilindi. Natijada mikrodarsning texnologik 
xaritasini yaratishda qo‘llaniladigan metodik yondashuvlar aniqlanib, ularning amaliy samaradorligi baholandi.

TAHLIL VA NATIJALAR
Biz quyida mikrodars uchun tuzilgan texnologik xaritasini e’tiboringizga havola etamiz.

“O‘zbekiston shaharlari” mavzusidagi darsning texnologik xaritasi

Fan: Tarbiya
Sinf: 3.
Soat: 1-chorak, 1soat
Mavzu: O‘zbekiston shaharlari (82-85-betlar)
Mavzuga oid tayanch tushunchalar: Shahrisabz, Andijon, Marg‘ilon, Samarqand, Qarshi, Xiva, 

Namangan, Hukus.

Mavzuning qisqacha mazmuni: O‘zbekistondagi mashhur shaharlar bo‘lgan Shahrisabz, Andijon, 
Marg‘ilon, Samarqand, Qarshi, Xiva, Namangan, Hukus haqida, bu shaharlarning mashhur bo‘lgan joylari 
haqida ma’lumotlar berilgan. Shu bilan birga mashhur joylarining suratlari berilgan.

O‘quv jarayonini amalga oshirish texnologiyasi:
Darsda qo‘llaniladigan metodlar: Tushuntirish, savol-javob, “Zanjir,” “Kichik guruhda ishlash,” “Idroq 

xarita”, “Taqdimot” va “Refleksiya” metodlari.
Dars tipi: Yangi bilim berish darsi.
Shakli: Guruhda ishlash.
Dars turi: Interfaol dars
Darsni jihozlash: Darslik, Interaktiv doska, (videoproyektor) bu shaharlar bo‘yicha videorolik har bir guruh 

uchun oldindan chizib tayyorlangan A3 qog‘oz, rangli qog‘ozlar, yelim, skoch.
Nazorat: Kichik guruh ishini kuzatish.
Baholash: Kichik guruh ishlarini va darsga qatnashgan o‘quvchilarni baholash bir-birini baholash.
Darsning maqsadi:
Ta’limiy: O‘quvchilar mamlakatimizda Shahrisabz, Andijon, Marg‘ilon, Samarqand, Qarshi, Xiva, 

Namangan, Nukus shaharlari haqida o‘qib tanishadilar, ular haqida ma’lumotga ega bo‘ladi;
Tarbiyaviy: Ularda kichik guruhda hamkorlik qilish ko‘nikmalari shakllanadi, mamlakatimizning mashhur 

shaharlariga bo‘lgan qiziqish va faxr tuyg‘ulari uyg‘onadi;
Rivojlantiruvchi: Ularning topshiriqni bajarishda birgalikda matn ustida ishlash, vazifalarni taqsimlash va 

o‘z vazifalarini mas’uliyat bilan bajarish, rasm chizish ko‘nikmalari rivojlanadi;
Kommunikativlik: O‘quvchilar to‘g‘ri so‘zlash va o‘z fikrini o‘tkazish ko‘nikmasiga ega bo‘ladilar;
Kreativlik: Ularda matn mazmunini yoritishda rasm yoki aplikaciya usulidan foydalanish ko‘nikmasi rivo-

jlandi.
Kollaboratsiya: Bolalar dars davomida har qanday vaziyatda o‘zini tuta bilish va bir-biri bilan yaxshi muno-

sabatda bo‘lish, bir-birining fikrini qo‘llab-quvvatlash, bir qarorga kelish ko‘nikmalari rivojlanadi.

Darsning borishi texnologiyasi:

Dars 
bosqichlari Bajariladigan ishning nomi Metod Vositalar Vaqt

1-bosqich:
Tashkil etish.

O‘quvchilar bilan salomlashib, ularning darsga 
ishtiroki aniqlanadi. O‘quvchilarning darsga 
tayyorgarligi tekshiriladi.

Savol-javob 2 daqiqa

2-bosqich:
o‘tilgan 
material
refleksiya

O‘tilgan darsni mustahkamlash uchun o‘quvchilarga 
bir nechta refleksiya savollari beriladi.

“Refleksiya”
metodı 3 daqiqa

3-bosqich:
Yangi mavzuni 
o‘tish.

O‘qituvchi yangi mavzuni doskaga yozib e’lon qiladi 
yoki slayd orqali namoyish etadi.
O‘qituvchi: oldindan tayyorlab qo‘yilgan 
videoroliklarni ko‘rsatadi.
Bolalar diqqat bilan tomosha qilishadi.
O‘qituvchi: Yangi mavzuning matnini zanjir usulida 
har bir bolaga ketma-ket o‘qitadi.

Savol-javob.

Tushuntirish.

Zanjir metodı

Interaktiv doska, 
(videoproyektor) 7 daqiqa

4- bosqich:
Darsni 
mustahkamlash

O‘qituvchi o‘quvchilarni kichik to‘rt guruhga bo‘lib, 
“Quyosh,” “Boychechak,” “Qaldirg‘och,” “Yulduz” 
deb bo‘lib o‘tqazadi.
Har bir kichik guruhga A3 format qog‘oz, rangli 
marker tarqatiladi.
Topshiriq: Kitobda berilgan matnlarni o‘qib berilgan 
A3 qog‘ozdagi egri chiziqlar bo‘ylab har bir shahar 
haqida qisqacha ma’lumot yoki rasdaqiqai chizish.
Topshiriqni bajarish uchun: 17 daqiqa:
Taqdimot har bir guruh uchun: 2 daqiqa.
So‘ng guruhlar o‘zlari bajargan ishlarini ketma-ket 
taqdimot qilib ko‘rsatadi.

“Kichik guruhda 
ishlash” 
metodi, 
Prezentasiya.

“Idroq xarita” 
metodi.

4/5 ta A3 format 
qog‘ozi,
Rangli 
markerlar, 
skoch.

18
daqiqa

8 daqiqa

5-bosqich. 
Darsni 
yakunlash va
baholamoq

Muhokama
Refleksiya savollari:
- Bugungi dars yoqdimi?
- Nimasi yoqdi?
- Qanday hissiyotlar paydo bo‘ldi?
- Bugungi darsdan nimalarni bilib oldingiz?
- Topshiriqni bajarishga nima yordam berdi?
- Bugungi darsdan qanday xulosa chiqardingiz?
Darsda guruh ishi 5 ballik tizimda baholanadi. Faol 
ishtirok etgan o‘quvchilar rag‘batlantiriladi.

Rag‘batlantirish 
va 5 balli tizim.
Refleksiya 
metodi.

5 daqiqa

6-bosqich.
Uyga vazifa 
berish.

Uyda matnni yana bir marta o‘qib, mazmuni 
bo‘yicha rasmlarini daftaringizga chizib keling.
Ota-onangizdan bu shaharlar haqida ma’lumot 
so‘rab oling.

Tushuntirish 2 daqiqa

XULOSA VA TAKLIFLAR
Xulosa o‘rnida shuni aytish kerakki, kurs tinglovchilari bo‘lgan boshlang‘ich sinf o‘qituvchilari yakuniy attes-

tatsiya jarayonida mikrodars ishlanmasi va uning texnologik xaritasini topshirishda ayrim xato va kamchiliklarga 
yo‘l qo‘yadilar. Shuning uchun o‘qituvchilar o‘z ustida ishlab, muntazam izlanib borsalar, bunday kamchiliklarga 
yo‘l qo‘yilmagan bo‘lar edi. Bu esa o‘quvchilarga ta’lim berishda texnologik jihatdan asoslangan yondashuvni 
ta’minlashga xizmat qilgan bo‘lar edi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2024-yil 21-iyundagi “Maktabgacha va maktab ta’limi tashkilotlari xodimlarini 

uzluksiz kasbiy rivojlantirish tizimini takomillashtirish bo‘yicha qo‘shimcha chora-tadbirlar to‘g‘risida”gi PQ-231-sonli 
qarori: https://lex.uz/ru/docs/-6981085 

2.	 I. Haydarova, O. Usmanova. 3-sinf “Tarbiya” fani. – T.: Novda nashriyoti, 2023.
3.	 G. Yusupova. “Ulıwma bilim beriw mekteplerinde innovaciyalıq pedagogikalıq texnologiyalardan paydalanıw”. – Nókis: 

“Qaraqalpaqstan”, 2016.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

